
* * * *  

Ստեղծօղ, քու ստեղծած ծառան մի՛ մատներ ի ձկռըն սիրուն.  
Թէ ձեռքն ի սիրուն ձըգես, մի՛ ձըգեր ի հալխին լեզուն։  

* * * *  

Զիմ եարն իսմէ զատեցին, թոռմեցայ զէտ վարդի տերեւ,  
Գընամ ի յօտար երկիր, չիցաթեց իմ սիրտն ալ արեւ։  

* * * *  

Իմ հոգուս հոգի իմ եար, քանի իմ քովէն գընացեր,  
Հոգիս ի մարմնուս ելեր ի մահուն  դուռըն գընացեր.  
Վաղուէն մինչեւ իրիկուն կուլայի ու զքեզ կ՚ուզէի, 
Գիշերը մինչեւ ի լուս քո սիրուն ես քուն չունէի։  

* * * *  

Երթամ աղաչեմ Աստուած որ ինծի տայ աղըւնու թեւ,  
Թըռչիմ ի հավան ելլիմ իմ եարին երդացն ի վերեւ,  
Աչերուս արցունք թափեմ զէտ թաթաւ ու զէտ անձրեւ.  
Իմ եարս ալ ի դուրս ելաւ, կարմիր էր զէտ վարդի տերեւ։  

* * * *  

Երնէկ ես անոր կուտամ այս գիշեր ի ծոցդ է պառկեր,  
Գրկիկը միջացդ ածեր ու բերնիդ բոլորն է պագեր։  

* * * *  

Դէմ առաւօտուն լուսուն որ զօհալ լուսը մեծ կ՚ելլէ,  
Իմ եարս ալ ի քուն եղեր ու մտկունք դըրեր գընալու.  
Ձեռկունքս ալ ի դէմ առի, բռնելու հէնց արգիլելու.  
Իլաց ու լալով ասաց՝ Գընալու եմ, չեմ կենալու։  

* * * *  

Գընամ ու գընամ կ՚ըսեմ, հէնց ասեմ որ աւտալ չունիս.  
Պաշրիկս ի յեփոց դըրի, դեռ աւատ չաւատ կու նայիս։ 

* * * *  

Թէ նուշ թէ շաքար ուտեմ, առանց քեզ իմ հալն է հարամ,  
Թէ ապրիմ քըսան տարի, կու քաշեմ հազար տարու ղամ։  


